
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০

সুনির্মল বসুর




ঘন-ঝোপের গোপন মহল, 

মৌমাছিরা দিচ্ছে টহল, 

কোন্ ফুলে আজ ঝরছে মধু,

খোঁজ রাখে তা সদলবলে। 

সবুজ ফড়িং লাফিয়ে চলে।



ঘাসের বনে আনন্দে আজ

সবুজ ফড়িং লাফিয়ে আসে, 

আমার মনের চপল ফড়িং

ঘুরছে তাহার আশে-পাশে।



হঠাং একি ঘটলো ব্যাপার, 

কেমন করে বলব তা আর, 

ছোঁ মেরে এক শালিখ পাখী

ধরলো তারে সুকৌশলে, 

উড়লো আবার আকাশতলে।



আমার মনের চপল ফড়িং

ভয় পেয়ে সে চম্কে ওঠে, 

মুষ্ড়ে গেল মনখানি যে

কোন্ অজানা ভয়ের চোটে।



যুগে যুগে দুর্বলে, হায়, 

এম্নি ভাবেই পরান হারায়, 

ক্ষীণজীবী হয় ভস্মীভূত

শক্তিশালীর কোপানলে, 

ভাবছি আমি নয়নজলে॥

		 এই পাতা শেষ সম্পাদিত হয়েছে ২০:১৭টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

